Nafarroako Parlamentuko Mahaiak, 2017ko irailaren 25ean egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Maribel García Malo andreak aurkeztutako galdera, eragile sozialekiko eta GKE-ekiko hitzarmenei buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.
Iruñean, 2017ko irailaren 25ean
Lehendakaria: Ainhoa Aznárez Igarza
GALDERAREN TESTUA
Nafarroako Gorteetako kide den eta Unión del Pueblo Navarro (UPN) talde parlamentarioari atxikia dagoen Maribel García Malo andreak, Legebiltzarreko Erregelamenduko 188. artikuluan eta hurrengoetan ezarritakoaren babesean, honako galdera hau aurkezten du, Eskubide Sozialetako lehendakariordeak idatziz erantzun diezaion:
Iragan maiatzaren 27an honako galdera hau egin zitzaion NEZi: “Nafarroako Gobernuak, Nafar Lansare-NEZen aurrekontu berrien onespenarekin batera ateratako prentsa-oharrean, adierazi zuen eragile sozialekiko eta GKE-ekiko hitzarmenak kudeatzeko eredu berri bat ezarriko zela, Nafarroako Gobernuari eta NEZeko teknikariei protagonismo handiagoa emanen ziena. Prentsa-oharraren arabera, une horretatik aurrera, hitzarmenen lehentasunak eta helburuak NEZeko teknikariek ezarriko zituzten, eta egindako programetako erabiltzaileak bidaliko ziren enplegu agentzietatik, hitzarmenen bidez. Honako hau jakin nahi dugu: Ez al da egia aurreko legegintzaldian NEZeko teknikariek eta NEZeko zerbitzuek finkatzen zituztela hitzarmen horien helburu eta ildo estrategikoak?
Eskubide Sozialetako lehendakariordeak 2017ko ekainaren 28an emandako erantzunak ez dauka inolako zerikusirik egindako galderarekin. Erantzuna ikusita, berriro egin behar dugu galdera, eta egindako galderari, gehiagori ez, argi eta garbi erantzun dakion exigitzen dugu, galdera oso argia baita. Bestela, babesa eskatu beharko diogu Legebiltzarreko lehendakariari.
Iruñean, 2017ko irailaren 15ean
Foru parlamentaria: Maríbel García Malo
